
OHR,  OSCE  izražavaju
zabrinutost  zbog  hrvatskih
kandidata
Wolfgang  Petritsch,  Visoki  Predstavnik,  i  Ambasador  Robert
Barry, Šef Misije OSCE-a izrazili su duboku zabrinutost u vezi
sa  većim  brojem  kandidata  nominovanim  od  strane  Hrvatske
Demokratske  Zajednice  (HDZ),  a  za  Predstavništvo  hrvatske
izborne dijaspore u Hrvatskom Parlamentu. Nekoliko od ovih
kandidata uklonjeni su iz kancelarije u Bosni I Hercegovini od
strane  Visokog  Predstavnika  i  OSCE-a,  a  zbog  opstrukcije
Opšteg Okvirnog Mirovnog Sporazuma (GFAP).

 

Ovi su pojedinci već pokazali svoju nepogodnost za izabranu
kancelariju u BiH. Kao posljedica toga, ove nominacije ničim
ne  doprinose  uvjerenju  da  HDZ  podržava  Dejtonski  Mirovni
Sporazum – čiji je Republika Hrvatska, naravno, potpisnik.

 

 

Kandidati HDZ-a, nominovani za Hrvatski Parlament, koji su
uklonjeni sa svih pozicija u BiH su sljedeći:

Gdin  Krunoslav  Kordić,  bivši  Gradonačelnik  Čapljine,1.
uklonjen  sa  svih  Pozicija  u  BiH  od  strane  Visokog
Predstavnika I OSCE-a 29. Novembra 1999.

Gdin Mijo Tokić, bivši Predsjednik Skupštine Kantona,2.
Kanton 10, uklonjen od strane Visokog Predstavnika i

OSCE-a zbog opstrukcije u implementaciji Opšteg Okvirnog
Mirovnog Sporazuma, dana 20. oktobra 1998. Gdin Tokić
također je uklonjen sa liste kandidata od strane Izborne
Apelacione  Potkomisije  (EASC)  1998.  godine  opštom
izbornom odlukom;

Gdin Stanko Sopta, bivši general HVO, uklonjen je sa3.
svoje pozicije u BiH od strane COMSFOR-a 1998. godine;

Gdin  Stjepan  Mikić,  uklonjen  sa  liste  kandidata  od4.
strane  Izborne  Apelacione  Potkomisije  1998.  godine
opštom izbornom odlukom;

 

 

Veći broj kandidata HDZ-a, kao ostalih stranaka uključujući
Hrvatske Demo-Hrišćane BiH i Hrvatsku Stranku Prava, već imaju
mandate u BiH izabranim kancelarijama, te bi, ukoliko budu
izabrani za Hrvatski Parlament, morali vratiti jedan od svojih
mandata.  Prema  PIK-ovim  Pravilima  i  Propisima,  kandidati
moraju izabrati i biti će prinuđeni da donesu odluku u roku od
48 sati nakon što je njihova pozicija izvan BiH potvrđena.
Ukoliko kandidat ne uspije donijeti odluku u datom roku, PIK
će izabrati mandat koji kandidat mora vratiti.

 

 

OSCE će nastaviti da upoređuje liste kandidata za Hrvatske
izbore sa listama predatim od strane stranaka u BiH i to za
Aprilske Opštinske Izbore 2000.


